Супярэчлівасць вобразу Вольгі Ляновіч у аповесці І. Шамякіна “Гандлярка і паэт”



(з выкарыстаннем метаду “Бура прапаноў”)

Мэта: 

дапамагчы вучням зразумець складаны, супярэчлівы вобраз Вольгі Ляновіч; высветліць дамінуючыя рысы характару метадам калектыўнага выбару; развіваць навыкі аналізу літаратурнага героя, садзейнічаць фарміраванню ў вучняў творчага падыходу пры аналізе літаратурнага твора; 

садзейнічаць выхаванню патрыятызму, пачуцця непрымання вайны.

І. Размінка.

На дошцы запісана: “Іван Шамякін”. Групам прапануецца знайсці словы або выразы, якія выклікаюць блізкія асацыяцыі  з запісаным. На дошцы фіксуюцца прапанаваныя словы і думкі. Магчымыя варыянты: Іван Шамякін –беларуская  літаратура - класік – цікава – надзённыя творы – жыццёвыя сітуацыі – раманы – “шасцідзесятнікі” – “Сэрца на далоні” – праўдзівасць – вайна – выбар – жыццесцвярджальнасць – каханне – аўтабіяграфічнасць – вялікія аб’ёмы для чытання – захапляльнасць і г. д.


Прапануецца з ланцужка асацыяцый выбраць самыя трапныя для азначэння асобы і творчасці Івана Шамякіна. Задача вучняў – канкрэтызаваць прыклады, абмежаваўшы колькасць і патлумачыўшы свой выбар.  

Вывад. І. Шамякін – пісьменнік,  росквіт  творчасці якога прыпадае на 60-70-ыя гады ХХ стагоддзя. Шмат твораў прысвяціў Вялікай Айчыннай вайне, удзельнікам якой быў сам. Творы Шамякіна і зараз гучаць надзённа, бо героі – гэта людзі, якіх мы сустракаем кожны дзень вакол сябе. Іх праблемы блізкія нам, бо яны – вечныя.


Аповесць “Гандлярка і паэт” была напісана ў 1975 годзе, у той час, калі пры раскрыцці ваенных падзей прынята было прытрымлівацца гераічнага паказу, нярэдка далёкага ад рэальнасці. І. Шамякін смела, праўдзіва адлюстроўвае жыццё беларусаў ва ўмовах акупацыі. Праўдзіва паказвае першыя дні вайны, арганізацыю падполля, псіхалагічна пераканальная і яго гераіня – гарэзлівая, жыццялюбівая гандлярка Вольга.


Вобраз Вольгі – вобраз супярэчлівы і неадназначны, падобны на складаную палітру фарбаў. Задача нашага сённяшняга ўрока – знайсці адказ на пытанне: “ Хто яна, Вольга Ляновіч?”

Даць адказ на гэтае пытанне нам дапаможа метад “Бура прапаноў”, які праводзіцца ў некалькі этапаў.

І этап. Збор прапаноў.

На дошцы запісвам азначэнні, якія вучні даюць гэтаму персанажу.

1.  Камароўская гандлярка

16. Напорыстая

2. Мяшчанка




17. Практычная

3. Малаадукаваная



18. Прыземленая

4. Малакультурная



20. Спагадлівая

5. Карыслівая




21. Добрая

6. Эгаістычная



22. Шчодрая

7. Учэпістая




23. Ненавідзіць ворагаў 

8. Ваўчыца




24. Умее дараваць

9. Ахвяра абставін



25. Глыбокая натура

10. Самаахвярная маці


26. Прагне кахання

11. Няшчасная жанчына


27. Вынослівая

12. Прыгожая




28. Упартая

13. Умее цвяроза разважаць

14. Рашучая

15. Запаслівая

ІІ этап. Тлумачэнне.
Зачытваю запісаныя варыянты. Калі некаторыя з прапаноў незразумелыя, то той, хто іх выказаў, тлумачыць, каменціруе, удакладняе. Напрыклад, растлумачце характарыстыку  ‘ваўчыца’. ( Цытата з тэксту : “ За каліва цыбулі Вольга магла перагрызці горла. Недарма яе многія называюць ваўчыцай”)

ІІІ этап. Аб’яднанне.
На гэтым этапе выкрэсліваюцца прапановы, якія паўтараюцца. Знаходзім сінанімічныя характарыстыкі. Адзначаем абсалютна палярныя азначэнні.

Дыскусійны момант.

З якімі характарыстыкамі вы не згодны? Чаму? Выкажыце ўласную думку. Ці можаце аргументаваць словамі тэксту?

IV этап. Выбар крытэрыяў ацэнкі.
Прапаную вучням выбраць з наяўных варыянтаў 6-7 рыс, якія найбольш дакладна суадносяцца, на іх думку, з асобай Вольгай Ляновіч, яе супярэчлівым вобразам.

V этап. Галасаванне.
Зараз мы з вамі вызначым, якія рысы з запісаных намі на дошцы вам найбольш імпануюць у вобразе гераіні аповесці Івана Шамякіна. На картках вы запісваеце па 8 характарыстык гераіні. 

Праводзім падлік галасоў і насупраць азначэння на дошцы запісваецца колькасць галасоў прыхільнікаў гэтага варыянта.

VI этап. Падсумоўванне вынікаў.
Варыянты, якія не атрымалі ніводнага голасу, выкрэсліваюцца. Фарміруем групу “лідэраў-характарыстык”. 

VII этап. Каментарый.
На дошцы асобна выпісваем абраныя 6-7 прапаноў, з якімі згодны практычна ўсе ўдзельнікі.

Настаўнік каменціруе абраныя азначэнні. Пры гэтым разам з вучнямі абапіраемся на тыя каментарыі, якія прагучалі на ІІ і ІІІ этапах. Па адным прадстаўніку з кожнай групы выказваюць свае меркаванні, чаму менавіта гэтыя характарыстыкі сталі лідэрамі пры галасаванні. 


Вучні прыходзяць да высновы: жыццё чалавека ў многім залежыць ад абставін, ад умоў яго жыцця, ад акружэння, але знешняе, тое, што бачна чалавечаму воку, не заўсёды адпавядае яго ўнутранаму свету, яго памкненням душы. Для гэта неабходны штуршок, лёгкі павеў або чалавек, які здолее закрануць самыя тонкія струны душы. Талент Шамякіна-псіхолага ў тым, што ён здлеў правесці сваю гераіню ад камароўскай гандляркі-мяшчанкі да самаахвярнай патрыёткі.
VIII этап. Дамашняе заданне.

Падрыхтаваць азначэнні для характарыстыкі Алеся Гапанюка.
